
um kynferðisfræðslu í skólum.

Flm.: Jónas Árnason, Magnús Kjartansson.

Alþingi ályktar að skora á menntamálaráðherra að gera ráðstafanir til þess, að
kynferðisfræðsla í skólum landsins verði aukin og skipulögð i samráði við sér-
fróða lækna, kennara, forustumenn æskulýðsmála og aðra þá, sem gerst mega vita,
hver þörfin er í þessum efnum.

Greinargerð.
Sérstök fræðsla í kynferðismálum er lítil sem engin í skólum þessa lands, og til

þeirrar staðreyndar virðist mega rekja orsakir margra alvarlegra vandamála i lifi
ungs fólks. Sá maður, sem einarðlegast hefur barizt fyrir úrbótum á þessu sviði,
er Jónas Bjarnason læknir. Í timaritinu "Konan og heimilið" (2. tbl. 1970) birtist
grein eftir Jónas, þar sem hann segir meðal annars:

"Allir unglingar eru skólaskyldir fram yfir 15 til 16 ára aldur, og margit
halda áfram námi lengi eftir það.... Það er hægur vandi að gera þeim skiljan-
legt á einfaldan og opinskáan hátt, hver afleiðing samlífs karls og konu sé. Ég
álít kennslu í þessum efnum mjög ábótavant í skólum hér, en ef börnin læra
þetta ekki í skólunum, hvar læra þau það? Þau læra það á götunni, í skúma-
skotum, með því að tala af fjálgleik um þessa hluti af þekkingarleysi. Þau læra
það af sorpritum eða öðrum vafasömum bókmenntum, þar sem samlíf karls
og konu er fært í búning kynóra ...



Einu sinni hélt ég, að unglingar ættu að fá sína fyrstu kennslu um kyn-
f'erðismál hjá foreldrunum í heimahúsum, en ég efast nú um, að rétt sé að krefj-
ast þess, þar sem ég rek mig æ oftar á, að foreldrar hafa hvorki þekkingu né
getu til að veita þá fræðslu, sem um er að ræða. Þetta er e. t. v. eðlilegt, þei!
hafa ekki fengið neina tilsögn sjálfir og lita á þetta enn sem feimnismál, þver-
öfugt við það, sem nútímabörn gera. Ég segi ekki, að foreldrar reyni ekki að
gera börnunum ljóst, hvað sé í húfi og hvernig þessir hlutir séu, en venjulego
er þá talað þeirri tæpitungu, að börnin eru engu nær. Ég er ekki að áfellast
foreldrana, því að mér finnst ekki eðlilegt að þeir séu færir um að gera þess-
um málum skil, þar eð þeir hafa ekki fengið neina fræðslu sjálfir .... En ef for-
eldrarnir geta ekki veitt fræðsluna, verða skólarnir að koma til.

Nú þykir sjálfsagt, að börnin læri nöfn á öllum dýrum merkurinnar, læri
um æxlun og tímgun. því þá ekki að kenna þeim að þekkja sjálf sig? Að mínu
viti þarf að stórauka kennslu í heilsufræði í skólum, með sérstöku tilliti til þess
kafla hennar, sem oft er hlaupið yfir, kennsluna um æxlunarfæri karls og konu,
upphaf hins mannlega lífs, ásamt fleiru þar að lútandi. Auðvelt er að flétta
inn í þá kennslu, hver afleiðing er af samlifinu. Það leiðir af sjálfu sér, þegar
verið er að tala um líffæri og upphaf mannlífsins. Ég álít, að kennsla í þess-
um efnum þoli enga bið. Sennilega verður erfitt að fá nógu vel menntað fólk
til að taka hana að sér, en ég tel, að e. t. v. þurfi að byrja á því að halda nám-
skeið fyrir kennara, sem hefðu áhuga á þvi að veita slíka tilsögn. Einnig gæti
komið til greina, að skólar réðu lækna í þjónustu sína til þess að tala um þessi
mál, því að þeir hafa beztu menntunina og aðstöðu til að gera það. Á þennan
hátt hygg ég, að megi upphefja fákunnáttu þá, sem ríkir í þessum efnum hjá
okkur. Margir eru mér vafalaust ósammála og álita, að sUkt efni eigi ekki að
fara með inn i skólana og taka upp sem skilmerkilegasta kennslu i því. Hér sé
um of viðvæmt mál að ræða. Ég álít hins vegar, að það sé miklu viðkvæmam
og hættulegra að aðhafast ekkert, eins og nú er. Ég læt mér ekki detta i hug,
að neinum kæmi til hugar að hvetja til samlífs unglinga, þótt slík kennsla færi
fram og þeim væri gert skiljanlegt, hvað i húfi er....

Ég hef fengið tækifæri til að prófa mig svolitið áfram með þessa hluti og
reyna sjálfur áhrif, sem slík kennsla gæti haft á unglinga. Skólastjóri Flens-
borgarskólans fór þess á leit við mig, að ég tæki að mér tilsögn fyrir unglinga
á gagnfræðastigi í þeim kafla heilsufræðinnar, sem Iítíl eða engin skil hafa
verið gerð, þ. e. að tala um og kenna unglingunum að þekkja æxlunar- og kyn-
færi karls og konu. Held ég, að þessi tilraun hafi gefizt ágætlega. Kennslan fór
fram í nokkurs konar fyrirlestraformi, þar sem skuggamyndir voru sýndar af
hinum einstöku líffærum, sem fjallað var um hverju sinni. Ég tók drengina sér
og stúlkurnar sér, mest til að gera þetta óþvingaðra, þar sem ég byggði kennsl-
una þannig upp, að ég ætlaðist til, að fyrirspurnir væru bornar fram í hverj-
um tíma um það, sem ég hefði gleymt að minnast á, eða ef unglingana langaði
til að fræðast nánar um Ég reyndi að tala við þá eins feimnislaust og aug-
ljóst og mér fannst hlýða .

Að fenginni þessari reynslu álít ég, að skólarnir geti komið að miklum notum
í sambandi við fræðslu í þessum efnum, til góðs fyrir aUa unglinga, sem hlut
eiga að máli."
Skólastjóri Flensborgarskólans er ekki einn sinna stéttarbræðra um skilníng-

inn á nauðsyn úrbóta á þessu sviði. Dagblaðið Vísir spurði fjóra skólastjóra þess-
arar spurningar: Er þörf að endurbæta kynferðisfræðslu i skólum?" Hér fara á
eftir svör þeirra (31. okt. s.1.):

Hjörtur Kristmundsson, skólastjóri Breiðagerðisskóla : "Það liggur vist í
augum uppi, að þess þarf, annars læra börnin það hvert af öðru, og blindur
leiðir blindan. Hitt er annað mál, að það er ekki öllum hent, að veita fræðslu í
þessum efnum. Það hefur verið talað um, að hjúkrunarkonur geri það. Vita-



skuld er þörf einhverrar fræðslu í 11 og 12 ára bekk, það eru allir sammála um.
En sennilega er vonlaust, eins og stendur, að skólalæknar geti tekið þetta mjög
á dagskrá. Þessi fræði eru betur ókennd en kennd, ef það er ekki gert af fyllstu
varfærni, og þarf auðvitað til þess fólk, sem er sérfrótt."

Ásgeir Guðmundsson, skólastjóri í Hlíðaskóla: "Jú, vafalaust þarf að endur-
bæta. Í rauninni er ekki mikil kynferðisfræðsla Í skólum sem slik. Sú fræðsla,
sem á sér stað á barnaskólastigi, er í sambandi við heilsufræðikennsluna í 12
ára deildum, og þar er auðvitað kennt um þetta starf líffæranna, á sama hátt og
annarra líffæra. Það má þó segja, að það sé undir hverjum og einum kennara
komið, hvað rætt er um aðra þætti kynferðismálanna. Ég er þeirrar skoðunar,
að við slíka fræðslu þurfti að koma til aðstoð lækna og hjúkrunarkvenna, og
það sé þá helzt eftir ákveðnu prógrammi, sem sé sett saman af kunnáttumönn-
um um þetta efni. Hins vegar er kannske rétt að flýta sér hægt, a. m. k. með
að fara með þetta inn á yngri aldursstigín, því að ég held, að það megi lita mis-
jöfnum augum á þann árangur, sem náðst hefur með slíkri fræðslu i nágranna-
löndum okkar. Hitt er svo annað, að ef kvikmyndahús borgarinnar og sjón-
varp setja á sína skerma fræðslumyndir um þessi efni, jafnvel ætlaðar yngri
börnum, sé betra að færa þessa fræðslu inn í skólana fremur en að láta mynd-
irnar einar tala.

Það má bæta því við, að það hefur komið fram á foreldrafundum hér j
skólanum að margir foreldrar hafa áhuga á aukinni kynferðisfræðslu í skól-
anum og telja hann eðlilegan vettvang. En það má auðvitað um það deila, hvað
eðlilegt sé, að heimilin geri i þessu efni eða skólarnir, en um það væri gott að
fá hreinar linur."

Björn Jónsson, skólastjóri í Hagaskóla: "Jú, það er ekki nokkur vafi á þvi,
að það þarf að koma á endurbótum og meiri upplýsingum. Kynferðisfræðsla t
gagnfræðaskólunum er ekki stór í sniðum. Hjá okkur er hún tekin í sambandi
við heilsufræðikennslu í 3. bekk. Kennarar fara i þau mál, eftir þVÍ sem nem-
endur vilja. Kennarinn hefur mjög frjálsar hendur um það og ræðir það þó
nokkuð. Þá má benda á, að það er engin kennslubók í þessu efni beinlinis á Ís-
lenzku, sem laðar til þessara hluta. Kennarinn verður að leggja efnið til sjálfur
og tilreiða það. Það þarf þess vegna nýtileg kennslugögn og sérfróða menn,
sem gætu fjallað um þetta. Maður vonast til, að þetta verði tekið til athugunar
Í sambandi við endurskoðun náttúrufræðikennslunnar. "

Guðni Guðmundsson, rektor Menntaskólans í Reykjavík: "Mér finnst rétt
að hafa kynferðisfræðslu í skólum. Ég hef þá skoðun, að hún þyrfti að koma
tiltölulega fljótt, ekki kannske hjá smábörnum, segjum t. d. um fermingu. Hvað
okkur viðvíkur fer ekki fram bein kynferðisfræðsla i skólanum, nema að því
leyti sem hún kemur inn ínáttúrufræðíkennsluna.

Sumir kennaranna treysta sér til þess að fara í þetta, en sumir ekki. Hvort
þetta á heima í námsskrá, treysti ég mér ekki til að segja, þó að það liggi bein-
ast fyrir í unglinga- og gagnfræðaskólunum að taka þetta fyrir."


